
Fundargerð stjórnarfundar Fjórðungssambands Vestfirðinga haldinn 17. september kl 13.00 á skrifstofu sambandsins að Árnagötu 2-4, Ísafirði  og með aðstoð síma frá Tálknafirði. 
Formaður setti fundinn. Fundurinn var boðaður með dagskrá sem send var út þann 11.september s.l..  Til fundar voru mætt á Ísafirði, þau Anna Guðrún Edvardsdóttir, Birna Lárusdóttir, Sigurður Pétursson og Valdemar Guðmundsson, í síma frá Tálknafirði var Ari Hafliðason.

1. Fundargerð frá stjórnarfundi frá 3. september 2009
Fundargerð samþykkt
2. 54. Fjórðungsþings Vestfirðinga
a. Ályktanir fjórðungsþings.
i. Ályktanir til stjórnvalda

Rætt um kynningu og áherslur í framsetningu ályktana gagnvart stjórnvöldum.  Samþykkt að á þessu hausti, verði lögð áhersla á þau opinberu verkefni sem byggð hafa verið upp á síðustu árum á grundvelli tillagna s.s. Vestfjarðanefndar og í mótvægisaðgerðum gegn þorskaflasamdrætti. Höfð verði í huga tenging þessara verkefna við sóknaráætlun landshluta.  
ii. Verkefni stjórnar
Rætt um verkefni sem 54. Fjórðungsþing Vestfirðinga vísaði til stjórnar.  Samþykkt að taka nú til afgreiðslu þrjú þessara verkefna, þ.e. tilflutning á málaflokkum fatlaðra og aldraðra, Evrópumál og samstarf sveitarfélaga, 

a.
Málefni fatlaðra. Í ályktun segir; Fjórðungsþing samþykkir að skipa starfshóp um flutning málaflokka, t.a.m. málefni fatlaðra og aldraðra, frá ríki til sveitarfélaga. Þingið felur stjórn Fjórðungssambandsins að óska eftir tilnefningum sveitarfélaga í starfshópinn.
Stjórn samþykkir að fresta skipan starfshóp um tilflutning verkefna aldraðra.  Í málefnum er varða tilflutning málefna fatlaðra samþykkir stjórn að kalla eftir skipan allra sveitarfélaga á Vestfjörðum í samstarfshóp um það verkefni. Stjórn leggur jafnframt til að stofnað verði til framkvæmdaráðs innan starfshópsins sem fari með verkefni hans milli funda.  Framkvæmdastjóri kynnti einnig undir þessum lið bréf til Fjórðungssambandsins, frá Svæðisráði um málefni fatlaðra á Vestfjörðum dags. 8. september s.l.. Í bréfi svæðisráðs er vísað til ályktunar 54. Fjórðungsþings og óskað aðkomu svæðisráðs að starfshópnum. Stjórn fagnar erindi svæðisráðs og samþykkir að svæðisráð tilnefni einn áheyrnarfulltrúa í starfshóp sveitarfélaganna, með málfrelsi og tillögurétt.  Stjórn samþykkir einnig að bjóða Svæðisskrifstofu um málefni fatlaðra á Vestfjörðum að tilnefna á sama hátt einn áheyrnarfulltrúa í starfshópinn.    
b.
Evrópumál; Í ályktun segir; Ísland hefur sótt um aðild að Evrópusambandinu og mun Íslendingum gefast kostur á að leiða þetta hagsmunamál til lykta í þjóðaratkvæðagreiðslu.  Fjórðungsþing felur stjórn Fjórðungssambandsins að hefja strax undirbúnings-vinnu með það fyrir augum að kortleggja hagsmuni Vestfirðinga og tækifæri, og koma þeim á framfæri við íslensku samninganefndina sem fer til viðræðna við Evrópusambandið. Farið verði fram á framlög ríkisins til þessarar vinnu.

Í aðildarviðræðum er mikilvægt að hafa hagsmuni landsbyggðarinnar skýrt markaða þar sem fordæmi eru fyrir því að tekið sé tillit til sérstakra aðstæðna líkt og hér eru á Vestfjörðum. 

Mikilvægt er fyrir vestfirsk sveitarfélög að eiga hlut í því aukna Evrópusamstarfi sem vænta má að fylgi aðildarviðræðum Íslands við Evrópusambandið. Því er lagt til að Fjórðungssambandið leggi aukna áherslu á þátttöku í samstarfi sveitarfélaga á evrópska vísu, með sérstaka áherslu á norðlægar slóðir.

Stjórn telur að þetta mál hafi marga fleti og það varði víða hagsmuni sveitarfélaga á Vestfjörðum. Í ljósi þröngs tímaramma, vegna vinnu að aðildarumsókn, er mikilvægt að efla nú þegar starfsemi og auka þekkingu á þessu sviði.  Stjórn felur framkvæmdastjóra að leita eftir samstarfi við landshlutasamtök í NV kjördæmi í þessum efnum, enda starfi samtökin nú þegar saman á þessu sviði, s.s. Opnir dagar í Brussel, NSPA og Ren Ren.  Samtökin hafa einnig fyrr á þessu ári beint umsókn til Jöfnunarsjóðs sveitarfélaga um stuðning við verkefni af svipuðum toga s.m.b. stjórnarfund Fjórðungssambandsins frá 3. apríl s.l..  Rétt sé að ítreka þá umsókn og leita einnig stuðnings Utanríkisráðuneytis.  Stjórn telur einnig rétt að vísa til fyrirlesturs formanns nefndar um sóknaráætlun fyrir Ísland á 54. Fjórðungsþingi Vestfirðinga.  Þar var bent á tengsl aðildarumsóknar til Evrópubandalagsins við sóknaráætlun landshlutanna og hugsanlegt hlutverk landshlutasamtakanna í þeirri vinnu.
c.
Samstarf sveitarfélaga á Vestfjörðum  Í ályktun segir; Fjórðungsþing felur stjórn Fjórðungssambandsins að hefja undirbúningsvinnu og athuganir á kostum og göllum sameiningar sveitarfélaga á Vestfjörðum. Þar verði sérstaklega lögð áhersla á virka þátttöku íbúa á Vestfjörðum og kannaður vilji þeirra til mismunandi sameiningarkosta. Jafnframt felur Fjórðungsþing stjórn Fjórðungssambandsins að óska eftir því að stjórnvöld komi til móts við Fjórðungssambandið vegna kostnaðar við þessa mikilvægu vinnu. Niðurstaða um sameiningarkosti liggi fyrir eigi síðar en vorið 2012.

Rætt um efnistök og nálgun þessa verkefnis. Stjórn Fjórðungssambands Vestfirðinga samþykkir að fela framkvæmdastjóra að hefja undirbúning og fjármögnun verkefnis, sem miðist við að kanna kosti og galla við að sameina öll sveitarfélög á Vestfjörðum í eitt. Stjórn setur fram þessa tillögu í ljósi niðurstöðu fyrri kosninga um sameiningu sveitarfélaga innan einstakra svæða á Vestfjörðum.  Nú er einnig hafin undirbúningur að verkefni er varðandi könnun á kostum og göllum á sameiningu sveitarfélaga á norðanverðum Vestfjörðum.   
b. Framkvæmd 54. Fjórðungsþings Vestfirðinga
Stjórn telur að almenn ánægja sé með framkvæmd þingsins og viðburða í kringum 60 ára afmælis sambandsins.. Framkvæmdastjóri skýrði frá því að ekki væri lokið gerð á útdrætti úr erindum erlendra fyrirlesara, hann taldi einnig að fjárhagsrammi þingsins myndi standast.
3. Sóknaráætlun landshluta, næstu skref

Rætt um kynningu framkvæmdastjóra FV og atvest, á 54. Fjórðungsþingi.  Stjórn telur að næstu skerf verði að kynna og fá fram tillögur sveitarfélaga og atvinnulífs til þessara áætlunar. Meðal annars þarf nánari umfjöllun um samfélagslegar áherslur innan sóknaráætlunar landshlutans, tengingu við sóknaráætlun og stefnumótun stjórnvalda og að lokum hugmyndir stjórnvalda um aðkomu landshlutasamtaka sveitarfélaga.   Auk þess að fá fram sjónarmið sveitarfélaga mætti nýta klasa Vaxtarsamnings Vestfjarða í framangreindu.  
4. Evrópumál, staða verkefna.

a. Opnir dagar, Brussel

Framkvæmdastjóri kynnti dagskrá Opinna daga í Brussel, þann 5. til 8. október n.k.  Megináhersla Open Days að þessu sinni skiptist í fjögur þemu, þ.e. 

1. Endurreisn - nýsköpun í héruðum og sveitarfélögum

2. Loftslagsbreytingar - aðgerðir héraða og sveitarfélaga

3. Samstarf – samstarfsverkefni (yfir landamæri)

4. Horft fram á við - framtíðarbyggðastefna Evrópusambandsins

FV ásamt SSNV og SSV eru aðilar að samstarfsvettvangi er nefnist Norðurslóðanetið  (NSPA) sem mun standa fyrir tveimur málstofum, þ.e. annarsvegar málstofu um endurnýtanlega orkugjafa og hinsvegar málstofu um svæðasamtarf við Barentshaf.  Páll Brynjarsson, bæjarstjóri í Borgarbyggð, mun tala í fyrri málstofunni fyrir hönd íslensku landshlutasamtakanna um nýtingu jarðhita á Íslandi.  

Íslenskir þátttakendur munu síðan sækja aðrar málstofur Opinna daga en auk þess hefur verið skipulögð dagskrá með kynningu á starfsemi héraðsskrifstofu Austur Finnlands og kynning að hálfu sendiráðs Íslands í Brussel.   
b. Ren Ren
Vegna ferðar á Opna daga í Brussel verður fundur með verkefnisstjóra Ren Ren netsins, en að öðru leiti er beðið afgreiðslu umsóknar til byggðasjóðsins Interreg IV C, í nóvember n.k..
5. Markaðsstofa Vestfjarða. Minnisblað Markaðsstofu 2. september 2009. Framlög sveitarfélaga árið 2010 til Markaðsstofu.
Kynnt minnisblað frá Markaðsstofu Vestfjarða, dags 2. september s.l., með tillögu um lækkun framlaga sveitarfélaga á árinu 2010.  Tillagan var tekin inn í fjárhagsáætlun sem lögð var fyrir 54. Fjórðungsþing Vestfirðinga og samþykkt þar.  Framkvæmdastjóra falið að vinna að samstarfssamningi milli MV og FV fyrir hönd sveitarfélaga.  
Ari Hafliðason vék af fundi.

6. Málþing FV. 

Framkvæmdastjóri kynnti hugmynd að dagskrá málþings sem haldið yrði á Hólmavík þann 23. október n.k..  Dagskrá þess yrði sem hér segir

a. Lýðræðismál sveitarfélaga

b. Kynning starfshóps um endurskoðun á regluverki Jöfnunarsjóðs sveitarfélaga

c. Staða sveitarfélaga á Vestfjörðum
Málþingið hæfist með léttum hádegisverði kl 12.00 og stæði til kl 17.00

Stjórn samþykkir framlagða dagskrá og felur framkvæmdastjóra framkvæmd þess.
7. Skýrsla starfshóps um endurskoðun á starfsemi landshlutasamtaka sveitarfélaga. 19. ágúst 2009   

Lögð fram skýrsla starfshóps um endurskoðun á starfsemi landshlutasamtaka sveitarfélaga, sem kynnt var í Samgönguráðuneytinu þann 19. ágúst s.l..   Stjórn Fjórðungssambands Vestfirðinga telur að með þessari skýrslu sé tekið undir hugmyndir landshlutasamtakanna um aukna starfsemi og vægi þeirra í stjórnsýslunni.  Stjórn Fjórðungssambandsins væntir þess að unnið verði hratt við að setja tillögur í starfshópsins í framkvæmd.
8. Bréf Samtaka sveitarfélaga á Suðurnesjum. Aðalfundur SSS 17. október 2009.
Kynnt.
9. Bréf, Alþingi. Sjávarútvegs og landbúnaðarnefnd, 24. ágúst 2009. Matvælalöggjöf EES - reglur.
Kynnt.
10. Bréf. R3 ráðgjöf.  4. ágúst 2009.  Kynning á starfsemi.
Kynnt.
11. Önnur mál. 
Stjórn samþykkti að taka fyrir eftirtalin mál, að beiðni framkvæmdastjóra. 
a. Tölvupóstur. Snjóflóðasetur Veðurstofu Íslands, dags 11. sept 2009. Yfirlýsing um samstarf FV, að verkefni er varðar rannsóknir á snjóflóðahættu við vegi.  Yfirlýsingin er tilkomin vegna umsóknar Snjóflóðaseturs til NPP verkefnasjóðsins.  Samþykkt.  
b. Tölvupóstur frá SSNV dags. 28. ágúst 2009. Aðalfundargerð 17. ársþings SSNV. 22. og 23. ágúst 2009. Kynnt.
c. Bréf, Eyþings, dags 10. sept. 2009. Boðun aðalfundar Eyþings, 25. og 26. september 2009. Kynnt.
d. Aðalfundur SSV, 11. og 12. september. 
Valdemar Guðmundsson og framkvæmdastjóri sóttu aðalfund SSV þann 11. og 12. september s.l., skýrðu þeir frá efni fundarins.

e. Tölvupóstur frá Menningarráði Vestfjarða. 10. september 2009. Fjárframlög og endurnýjun menningarsamninga.  
Óskað er stuðnings Fjórðungssambandsins við þá vinnu að tryggja fjárveitingu og endurnýjun menningarsamninga milli menntamálaráðuneytis, iðnaðarráðuneytis og sveitarfélaga.  Stjórn tekur undir efni minnisblaðsins og vísar til ályktunar frá 54. Fjórðungsþingi, sem kynnt verður viðkomandi ráðuneytum. 

Fleira ekki gert og fundi slitið kl 15.30

Fundargerð ritaði Aðalsteinn Óskarsson.

Fjórðungssamband Vestfirðinga, Árnagötu 2-4, 400 Ísafirði

Sími 450 3001.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

